Bekak kontzeptu hauengatik eska daitezke



Beken edo laguntzen bidez, beharrizana duten familiei ikasketak egiteak sortutako gastuak modu partzialean ordaintzen lagunduko zaie. Bekak edo laguntzak kontzeptu hauengatik eska daitezke:

- Hezkuntza edo matrikula. Laguntza hau ezin da eskatu Hezkuntza Ministerioak, Nafarroako Gobernuak edo beste autonomia-erkidego batek diruz lagundutako edo itundutako zentroetan ikasketak egiten dituzten ikasleen kasuan. 

- Herriz kanpoko garraioa (betiere, garraioa diruz lagunduta ez badago eta herrien arteko distantzia 5 km-koa edo handiagoa bada). Nafarroako Gobernuak antolatutako unibertsitate-garraioa erabiltzen dutenek ez dute laguntzarik jasoko zerbitzu horren bidez egindako ibilbiderako.

- Jantokia (ikasleak, eskolako ordutegia dela-eta, astean birritan edo gehiagotan etxetik kanpo jan behar badu eta jantokia diruz lagunduta ez badago eta ikasketa-zentrotik familiaren etxebizitzara dagoen distantzia 5 km-koa edo handiagoa bada).

- Egoitza: distantzia dela-eta ohiko garraiobiderik ez izatea, edo eskolara joateko garraiobideen joan-etorrien maiztasuna dela eta.


Egoitzarengatik emandako laguntza ez da bateragarria garraiorako eta jantokirako emandako laguntzekin edo Nafarroako Gobernuak antolatutako unibertsitate-garraiorako laguntzekin. Horrez gain, garraiorako eta jantokirako emandako zenbatekoen baturak ezin du gainditu Egoitzarako emandako zenbatekoa.

